
KEMENTERIAN KESIHATAN MALAYSIA

SURAT PEKELILING BAHAGIAN KEWANGAN
BILANGAN 1 TAHUN 2011

Semua Setiausaha/Pengarah Bahagian
Semua Pengarah Kesihatan Negeri
Semua Pengarah Hospital

Kementerian Kesihatan Malaysia

PROSEDUR KERJA BAGI KEMASUKAN WAD DAN TUNTUTAN CAJ
HOSPITAL PEKERJA ASING YANG DILINDUNGI DI BAWAH SKIM
PERLINDUNGAN INSURANS KESIHATAN PEKERJA ASING (SPIKPA) DI
HOSPITAL KEMENTERIAN KESIHATAN MALAYSIA

1.  TUJUAN

Tujuan Surat Pekeliling ini adalah untuk menjelaskan mengenai
prosedur kerja bagi kemasukan wad dan tuntutan caj hospital bagi
Pekerja-Pekerja Asing yang dilindungi di bawah Skim Perlindungan
Insurans Kesihatan Pekerja Asing (SPIKPA) di Hospital-hospital
Kementerian Kesihatan Malaysia (KKM) kepada semua Jabatan
Kesihatan Negeri (JKN) dan Hospital-hospital KKM supaya dapat

dilaksanakan dengan teratur dan berkesan.



LATAR BELAKANG

2.1 Kerajaan telah memutuskan supaya pelaksanaan SPIKPA di
hospital-hospital KKM bermula pada 1 Januari 2011. Semua pekerja
asing adalah diwajibkan mengambil polisi insurans ini dengan jumlah
perlindungan insurans kesihatan sebanyak RM10,000.00 setahun dan
bayaran premium insurans sebanyak RM120 setahun bagi seorang

pekerja asing.

2.2 SPIKPA juga diwajibkan untuk diambil oleh semua pekerja asing
yang sedang bekerja di Malaysia pada masa ini dan diberikan tempoh
selama 3 bulan untuk membeli polisi insurans tersebut. Bagi kumpulan
ini, bayaran premium yang akan dikenakan oleh syarikat insurans yang
terlibat adalah berdasarkan pengiraan baki hari bagi tempoh sah laku
permit kerja. Bagi pekerja asing yang gagal untuk berbuat demikian,
mereka tidak akan dibenarkan untuk memperbaharui permit kerja

apabila permit tersebut tamat tempoh kelak.

KAEDAH PELAKSANAAN

3.1 SPIKPA ini dilaksanakan secara cashless. Ini bermakna pekerja
asing yang dilindungi di bawah SPIKPA yang dimasukkan ke hospital
KKM tidak perlu membayar sebarang deposit atau mengemukakan
surat jaminan/Guarantee Letter (GL) daripada syarikat insurans.
Pekerja asing hanya perlu mengemukakan dokumen pengenalan diri
iaitu paspot bagi proses pengesahan di kaunter daftar masuk wad
hospital KKM.



3.2 Sekiranya bil hospital yang dikenakan melebihi had perlindungan
maksimum iaitu sebanyak RM10,000.00 atau tuntutan lain yang
melebihi had maksimum, maka pekerja asing/majikan hendaklah

membayar perbezaan baki bil hospital tersebut.

3.3 Bagi pekerja asing yang dikesan mempunyai bil tertunggak di
mana-mana hospital KKM, pekerja asing/majikan berkenaan adalah
bertanggungjawab untuk menjelaskan bil tersebut sebelum memohon
pembaharuan permit kerja. Bagi pekerja asing yang gagal menjelaskan
bil tertunggak tersebut, mereka tidak akan dibenarkan untuk
memperbaharui permit kerja apabila permit tamat tempoh dan majikan
yang bertanggungjawab akan disenaraihitamkan oleh pihak Jabatan
Imigresen Malaysia. Majikan yang telah disenaraihitamkan tidak akan

dibenarkan mengambil pekerja asing baru.

PROSES KERJA SPIKPA DI HOSPITAL-HOSPITAL KKM

4.1 Carta 1 : Carta Aliran Kerja Pendaftaran Kemasukan Wad Bagi
Pesakit (Pekerja Asing) Di Bilik Daftar Masuk (BDM) seperti di

Lampiran 1.

(i) Membuat pengesahan/verifikasi pesakit pekerja asing melalui
Sistem Web Portal SPIKPA (http://www.spikpa.com.my) atau
melalui talian Bebas Tolllnteractive Voice Response (IVR)
SPIKPA (1 800 88 83 55) bagi menentukan pesakit pekerja asing
berkenaan sama ada dilindungi di bawah Insurans SPIKPA atau

tidak. Maklumat pesakit yang dilindungi insurans akan dipaparkan

(ii)

(iii)

di dalam Borang Pengesahan SPIKPA Untuk Tujuan
Kemasukan Wad (KKM/SPIKPA/BP/1/2011) seperti di

Lampiran A.

Sekiranya pesakit pekerja asing memiliki Insurans SPIKPA dan
masih dalam tempoh perlindungan, caj tuntutan hospital bagi
pesakit pekerja asing akan dibayar oleh syarikat insurans melalui
Third Party Claim Administrator (TPCA). Sekiranya pesakit
pekerja asing tidak dilindungi oleh insurans, prosedur biasa perlu
dilakukan dengan mengutip deposit atau mendapatkan surat

jaminan/Guarantee Letter (GL) daripada majikan.

Selain itu, borang-borang lain yang perlu dikepilkan bersama

adalah:-

(a) Borang Penilaian Perlindungan Insurans SPIKPA
(KKM/SPIKPA/BP/2/2011) seperti di Lampiran B.

(b) Borang Permohonan Laporan Perubatan
(KKM/SPIKPA/LP/1/2011) seperti di Lampiran C.

42 Carta 2: Carta Aliran Kerja Semasa Pesakit (Pekerja Asing)

Berada Di Dalam Wad seperti di Lampiran 2.

(1)

(ii)

Memastikan pesakit pekerja asing menandatangani Borang

Permohonan Laporan Perubatan (Lampiran C).

Memastikan Pegawai Perubatan dan Pembantu Tadbir  Unit

Hasil/Wad atau Jururawat mengisi maklumat yang diperlukan di

(iii)

dalam Borang Penilaian Perlindungan Insurans (Lampiran B)
untuk menentukan sama ada sebarang sakit, penyakit, wabak
atau kecederaan akibat kemalangan yang dialami oleh pekerja
asing tersebut dilindungi di bawah Insurans SPIKPA atau tidak.
Jika tidak dilindungi, deposit perlu dikutip daripada pekerja asing
berkenaan atau mendapatkan surat jaminan/Guarantee Letter

(GL) daripada majikan seperti prosedur kerja di Carta 4.

Sekiranya sebarang sakit, penyakit, wabak atau kecederaan
akibat kemalangan yang dialami oleh pesakit pekerja asing
dilindungi Insurans SPIKPA, prosedur kerja yang perlu
dilakukan adalah seperti di Carta 3.

43 Carta 3 : Carta Aliran Kerja Semasa Discaj Pesakit (Pekerja
Asing) Yang Dilindungi Oleh SPIKPA seperti di Lampiran 3.

(1)

Memastikan pihak hospital menyemak dan melengkapkan Borang
Penilaian Perlindungan Insurans (Lampiran B) untuk menentukan
jumlah tuntutan kepada TPCA/pesakit/majikan. Sekiranya
kegunaan Hari Bilik Biasa atau/dan Hari Bilik ICU melebihi had
maksimum yang dinyatakan dalam Borang Pengesahan SPIKPA
Untuk Tujuan Kemasukan Wad, pihak hospital perlu
menggunakan Kaedah Pengiraan Pembahagian Caj Tuntutan
Bilik Biasa/Bilik ICU seperti format di Lampiran D. Kaedah
tuntutan kepada TPCA adalah seperti prosedur kerja di Carta 5(a)
atau Carta 5(b).



(i) Memastikan Pegawai Perubatan berkenaan menyediakan dan
mengemukakan Laporan Perubatan SPIKPA
(KKM/SPIKPA/LP/2/2011) seperti di Lampiran E.

44 Carta 4 : Carta Aliran Kerja Bagi Kes Yang Tidak Dilindungi
Insurans SPIKPA seperti di Lampiran 4.

(i) Menerangkan prosedur kerja yang perlu dilakukan sekiranya
pesakit pekerja asing tidak dilindungi oleh Insurans SPIKPA di

mana tuntutan caj hospital perlu dibayar oleh pesakit/majikan.

45 Carta 5(a) : Carta Aliran Kerja Bagi Kes Yang Tiada Pertikaian
Dengan TPCA seperti di Lampiran 5

(i)  Menerangkan prosedur kerja untuk mengemukakan tuntutan caj
hospital kepada TPCA bagi kes-kes tuntutan yang tidak
mempunyai sebarang pertikaian/query oleh TPCA.

46 Carta 5(b) : Carta Aliran Kerja Bagi Kes Yang Ada Pertikaian
Dengan TPCA seperti di Lampiran 6.

(i)  Menerangkan prosedur kerja untuk mengemukakan tuntutan caj
hospital kepada TPCA bagi kes-kes yang mempunyai
pertikaian/query seperti kesilapan bil atau amaun tuntutan yang

berbeza.



